                        Алан авыл жирлеге  Советының 2016 елда эшләгән эше 

                                                  турында мәгълүмәте

   Хөрмәтле Ильдус Фатихович, хөрмәтле авыл җирлеге гражданнары, чакырылган иптәшләр!
     Без бүген сезнең белән узган 2016 елга йомгак ясарга,  алдагы елга    планнар билгеләргә җыйналдык.    Алан авыл җирлеге районыбызның көньяк- көнбатыш өлешендә, район үзәгеннән 13 км  ераклыкта урнашкан. Көнбатыш яктан Питрәч районы җирләре белән    чикләнә. Мәйданы 62,2 кв.км., сөрү җирләре  3879 га, көтүлекләр 636 га. 
Безнең   җирлеккә  4 авыл керә, аларда барлыгы 282 хуҗалык исәпләнә, даими теркәлү белән  барлыгы 948  кеше яши. 
Алан авылында   152  хуҗалык   460 кеше

Балыклыда             76                     290 кеше
Кукчәдә                  51                     193  кеше 

Ключишеда              3                     5   кеше яши.

Шуларның  924 се  татарлар, 17 се руслар, 7 башка төр милләт халкы. Мәктәпкәчә яшьтә 80 бала , шуларның 16 сы Алан балалар бакчасына йөри, 14 е Теләчегә йөриләр (ә 20 е пропискалары бездә булып, читтә яшәүче балалар). Уку яшендә 94 бала бар. Шуларның 69  Алан урта мәктәбендә, 8  Балыклы башлангыч мәктәбендә белем ала. Эш яшендә 474 кеше исәпләнә, пенсия яшендә 259 кеше бар. 2016 елда  9 пар никахлашты, 10 бала туды, 21 кеше үлде.  Авыл   җирлегендә демографик хәлнең торышын һәм 3 ел эчендәге үзгәрешен экрандагы слайдларда күрәсез. 
   Хәзерге көндә шәхси хуҗалыкларда 37 трактор, 13 йөк  машинасы, 143   җиңел машина һәм күп төрле  тагылма агрегатлар исәпләнә.

   Авыл җирлегендә  4 шәхси эшмәкәр, 2 крестьян-фермер хуҗалыгы һәм “Алан” җаваплылыгы чикләнгән ширкәте теркәлгән һәм бүгенге көндә эш алып баралар.  Ике эшмәкәр  сөт җыю белән шөгыльләнә, ике эшмәкәр кибет тота, ике эшмәкәр  терлек симертү белән шөгыльләнә.
Авыл җирлегендә эш яшендәге кешеләрнең күбесе  җаваплылыгы чикләнгән “Алан” ширкәтендә хезмәт куя. Районда “Алан” хуҗалыгы 2016  ел  нәтиҗәләре буенча иң алдынгы хуҗалык. Эш күрсәткечләре  буенча гына түгел, барлык  төр налогларны да вакытында түләп баручы, иң мөхиме  хезмәт хакын айныкын айга биреп баручы хуҗалык та. Аның җитәкчесе Хәбир Нуретдинович үзе биредә чыгыш ясаячак, шуңа күрә хуҗалык саннарына тукталмыйм. Шуны гына әйтәсе килә, җирлектәге эшләрне алып баруда һәм килеп чыккан проблемаларны хәл итүдә хуҗалыкның ярдәме бик зур. Алга таба да,уңышлы еллар булып зур уңышларга ирешеп, ярдәмләшеп яшәргә насыйп булсын дигән теләктә калам.
Алдан эйткәнемчә, бездә ике фермер хуҗалыгы теркәлгән. Ул Балыклыдан Ахметгараев Радиф һәм Алан авылыннан Зиннатуллин Ильдус - терлек симертү белән шөгыльләнәләр., КФХ Ахметгараевның  23,2 га җире бар, МТЗ-82 такторы, КУН-10, арба, косилка, печән җыйгыч алды. Хәзерге көндә  20 үгез тота. КФХ Зиннатуллинның 5,8 га җире, МТЗ-82 такторы,  арба, косилка, печән җыйгычы бар. Хәзерге көндә  10 үгез тота.
    Хәзерге вакытта Алан авыл жирлегенә кергән авылларда 607 баш М.Э.Т., шунын эченнән 215 сыер, 818  сарык, 12 ат, 2384 кош-корт, 353 баш умарта асрала. Авыл хужалыгы продуктларыннан сөт жыю уңышлы  алып барыла . 2016 елда   барлыгы 662010 л   сөт жыйнап хөкүмәткә тапшырылды. Бу бер савым сыерга уртача 3079 кг. туры килә дигән  сүз. Хәзерге көндә  авыл җирлеге буенча көнгә 500-550 л сөт җыелып тапшырыла. Хуҗалыкларга сөт өчен  акча вакытында түләнеп барыла. Соңгы айда  1 литр сөткә 22 сумнан расчет ясалды.  Сөт сатудан ел барышында хуҗалыкларга 14 млн. 233 мең сум табыш керде. Шәхси хуҗалыклар ит, йон, тире һәм бал сату белән дә шөгыльләнәләр. Ит сатудан 15 млн. , йоннан 10 мең, тиредән 135 мең, балдан 2 млн. 750 мең сум акча кертеп хуҗалыклар семья бюджетын ныгыттылар.             
   Район башлыгыбыз Илдус Фатихович башлангычы белән 3 һәм аннан да күп савым сыеры тотучыларга бушлай саву аппаратлары бирү хуҗалыкларда 2-3 сыер тотучылар санын арттыруга этәргеч булды.  2012 -2016  елларда саву  аппаратларын  безнең җирлектә 19 гаилә алды. Шәхси хуҗалыкларга 2016 елда  һәр сыер башына 3000 сум, савым кәҗәләренә 1000 сум,  атларга 3000 сумнан субсидия  бирелде. Тана сатып алган 1 хуҗалык 15  мең субсидия алды. Шулай ук ,   бер  тәүлеклек 50 баштан артык кош-корт үстерүчелүргә 29 000 сум субсидия бирелде. Шулай итеп безнең җирлек  буенча  гомуми  субсидия суммасы 738 000 сум тәшкил итте.
2016 елда Банклардан  34 кеше барлыгы 4 млн. 967 мең  сумлык  кредит алды. 
      Алан авыл җирлеге Советында 10 депутат эшләп килә. Совет үзенен эшен еллык эш планы нигезендэ алып бара. Барлыгы 12 утырыш уздырылды һәм 24 көн тәртибе каралды. Аларда нигездә  бюджет кабул итү, еллык эш планнары раслау, авылларда һәм барлык учреждениеләрдә янгын куркынычсызлыгының үтәлеше, авылларны төзекләндерү ,чистарту , культура-мәгариф өлкәсендә  эшләрнең торышы,  бәйрәмнәр үткәрү,  налоглар жыю, уставка үзгәрешләр кертү һәм башка төрле көн тәртипләре каралып, карарлар кабул ителде . 2016 елда 9 авыл җыены үткәрелде. Аларда күтәрелгән сорауларны хәл итәргә тырышабыз, үзебез генә хәл итеп булмаганнарын   районнан яки республикадан ярдәм сорап хатлар язабыз һәм күтәрелгән сорауларны хәл итү өстендә эшлибез.

   Ел дәвамында Совет тарафыннан барлыгы  820 белешмә бирелде, халыктан барлыгы 44 телдән (устно), 48  язмача  мөрәҗәгать кабул  ителде.

  елда налоглар җыю планы үтәлешенә килгәндә, ул 105 % тәшкил итә. Аерым алганда ул түбәндәгечә:

                                                        План         Үтәлеш             %

Җир налогы                                     247,0          247,0               100
НДФЛ                                              201,0           228,6            113
Милек налогы                                64,0               64,0              100

Аренда очен                                    4,0                2,68               67
Үзарасалым                                    388,5             388,5             100
Единый сельхоз налог                    0                    0,6

Штрафлар                                         3,0                20,0

Еллык план                                   907,5           951,4               105    
  Ә инде 2017 елга куелган налог  җыю планнарына  килгәндә ул түбәндәгечә: 

Жир  налогы – 266 мен сум

НДФЛ- 190,1  мең сум, 

Милек налогы  88,0 мең сум 

түләуле  хезмәт күрсәтү  4 мең сум. 

Барлыгы  548,1  сум.

   Алан авыл жирлегенең 2017 ел бюджетына килгәндә ул  керем ягыннан да чыгым ягыннан да дефицитсыз  1651,8 сум итеп кабул ителде. Шунын 548,10  сумы үзебезнен доходлар, ягьни подоходный,  имущественный, земельный налоглардан  килгән акча  булса , 1103,70  сумы дотация, субвенция акчалары тәшкил итә.
   Район буенча дәүләт  программаларына кереп күп  төрле төзелешләр алып  барыла. 2016 елда безнең җирлектә  шушы программаларның берсенә  кереп Кукчә авылының  урам утларын яңартырга ирештек, энергосаклагыч светильниклар куелды,фонарьный ления  тартылды. Ә 2017 елда безнең җирлек буенча бер объект та дәүләт программасына кермәде, ләкин алдагы елларда ремонт көтеп торучы  объектлар күп. Болар, Балыклы  башлангыч мәктәбе, Күкчә, Балыклы мәдәният йортлары, Алан авылы балалар бакчасы һәм  авыллардагы су  трассаларын алыштыру. Бу сораулар алдагы елларда да күтәрелгән иде, болар турында  район җитәкчелеге белә, бәлки алдагы елларда безнең объектлар да  программмага кереп китә алыр.   
    АПК программасы нигезендә 2016 елда 2 яшь  гаилә 808261 сум күләмендә  дәүләт субсидиясе алды Һәм бүгенге көндә йорт төзү эшләре алып бара,   1 яшь семья яңа йортка күчеп яши  башлады. Авылларда иске йорт урыннарына яңа йортлар салу эшләре дәвам итә.
    Алан авыл жирлеге буенча балаларга белем бирү һәм тәрбия эшләре белән 1 урта , 1 башлангыч  мәктәп,  1 ясле-бакча, ике китапханә шөгыльләнә. Бу учреждениеләр барысы да махсус белемле  эшче кадрлар белэн тулысынча тәэмин ителгән.   Алан урта мәктәбендә 69 бала, Балыклы авылы башлангыч мәктәбендә 8 бала белем ала. Алан ясле-бакчасында 16 бала тәрбияләнә.  Авыл җирлегенә кергән 3 авылда да  ФАП лар эшләп килә. Балыклы һәм Кукчә  авылларында эшне бер үк фельдшер алып бару  авыруларга  уңайсызлыклар тудыра. Кукчә авылына үзенә  аерым  фельдшер кую кирәк.
   Безнең  жирлектә  барлыгы 259 пенсионер исәпләнә. Шулар эченнән Бөек Ватан сугышы ветераннары 2 кеше, инвалидлар 169 кеше, ялгыз карт-карчыклар 4 кеше. Аларга пенсия, пособие  өләшеп торучы, халыкка газета-журналлар өләшүче һәм  башка күп төрле хезмәт  күрсәтүче 1 почта һәм 3 почтальон  эшләп килә. Пенсионерларга пенсияләр вакытында килә һәм тоткарлыксыз кулларына бирелә. Почта хезмәте буенча халыктан жалобалар булганы юк.

    Хәзерге көндә җирлектә 2 сугыш ветераны -Сабирзянова Таисия апа  һәм Галиев Бари  абый,    сугышта катнашучыларның тол хатыннары 1 кеше һәм 28 тыл ветераны яши. 2016 елда мәктәп коллективы, Ветераннар Советы һәм  “ Алан” ширкәте белән берлектә  Җиңүнең 71 еллыгын зурлап бәйрәм  итүгә ирештек.

     Авыл жирлеге Советының эшчәнлеге күпкырлы. Шуларның берсе- авылларны чүпкә батырмау, чисталыгын тәэмин итү,  көнкүреш калдыкларын жыюны оештыру. Соңгы елларда  халык көнкүреш калдыкларын тулысынча  ООО “Меша” машинасына тапшыра. Алар график буенча, вакытында чүпне җыеп китәләр. Ләкин, кайбер  хуҗалыклар тарафыннан төзелеш материаллары калдыкларын, тирес һәм башка чүп-чарларны авыл башларындагы аулак урыннарга, елга башларына ташлау очраклары булгалый. Мондый начар гадәтләрне бетерик, авылның чисталыгын тәэмин итик.   Ел дәвамында авылларның  чисталыгын  тәэмин  итү йөзеннән   юл буйларын, койма  кырыйларын кычытканнан  арындыру, зират  чистарту  буенча  өмәләр  оештырылды. Ел барышында  урамнар бульдозер  белән кырдырылды, кышын кардан  чистартылып торылды. 
     Быел юлларны кардан чистартуда авыл җирлеге тракторы,    сельхозхимия һәм   “Алан” җаваплылыгы чикләнгән ширкәте   белән килешеп эшлибез. Юлларны кардан чистартуда  зур тырышлык куючы “Алан” ширкәте  механизаторлары Габделвалиев Айрат, Махмутов Әхмәт, һәм авыл Советының  МТЗ-82  тракторын иярләгән Гимранов Илнурга  барлык халык исеменнән рәхмәт җиткерәсе килә. 
    Яшьләр арасында тәрбия чараларына килгәндә балаларны мәктәптән соң, авыл яшьләрен  эштән соң буш вакытларында спортка тартырга тырышабыз. Моның өчен  бөтен мөмкинлекләр дә бар. Спортзалда  түгәрәкләр оештырыла, яшьләр волейбол, баскетбол, хоккей , кул көрәше түгәрәкләренә теләп йөриләр. Җәен  футбол белән шөгылләнәләр.  Ел барышында укучылар да, авыл яшьләре командалары да авылда һәм районда үткәрелә торган спорт ярышларында актив катнашалар. Күп кенә төрләрдә җиңүләр дә яулыйлар.  Авылда хоккей коробкасы  булу яшьләргә дә, олыларга да бу төр спортка кызыксыну уятты.   Ләкин  хоккейны ныграк җәелдерү өчен авыл яшьләренә хоккей формасы 1әм  бер тренер штаты булдыру көн  кадагында кала.  8 январь көнне   берничә авыл җирлеге  командалары  арасында  эшмәкәр Фазылҗанов Илдар призына хоккей ярышы булып узды. Ярышта 4 команда катнашты.   Уен нәтиҗәләре буенча 1 урынны Алан авыл яшьләре командасы, 2 урынны   Югары Кибәхуҗа ,  3 урынны Ямбулат,  4 урынны Алан урта  мәктәбе укучылары командасы   алды. Җиңүчеләргә грамоталар һәм  акчалата бүләк тапшырылды.
  Мәдәни чараларга килгәндә өч авыл мәдәният йортында да бәйрәм чаралары зур әзерлек белән  матур итеп үткәрелә.   Мәдәният хезмәткәрләре, библиотекарьлар, мәктәп коллективы, авыл яшьләре белән  берлектә  Яңа ел, 23 февраль, 8 март, Сабантуй, Әниләр көне, Өлкәннәр көне һәм башка чаралар матур итеп үткәрелеп барыла. Районыбызның 25 еллыгына багышланган фестивальдә җирлегебезнең һәвәскәрләре җиңү яулады.  Анда катнашучыларга  зур рәхмәтемне җиткерәм, алдагы тормышларында зур уңышлар, нык сәламәтлек, яңадан-яңа иҗади уңышлар теләп калам. 
   Алан авыл җирлеге Советы Ветераннар Советы белән, дин әһелләре белән  һәрвакыт тыгыз элемтәдә тора. Авылларыбызда 3 мәчет эшләп килә, мәчетләрдә өйлә, җомга намазлары   укыла, ураза гаете, корбан гаете көннәре зурлап бәйрәм ителә. Алан, Балыклы мәчетләренә 2016 елда  авылдашларыбыз ярдәме белән зур ремонт эшләре  башкарылды һәм алар  быел да дәвам итә. Шулай ук Балыклы авылында  Киров урамында урнашкан   “Марҗа” чишмәсе  яңадан торгызылды.  Бу эшләрдә үзләреннән өлеш керткән  барлык  авылдашларга да аллаһның рәхмәте булсын.  
    Алан җирлеге Советы , мәктәп коллективы, культура , библиотека хезмәткәрләре белән берлектә ел барышында районда һәм Казан шәһәрендә уза торган ярминкәләрдә катнашабыз. Муниципаль берәмлекләрнең  порталына кереп ел барышында  республикада  булган яңалыклар белән танышабыз. Үзебезнең җирлектә булган яңалыкларны  һәм башка  мәгълүматләрне үзебезнең җирлек сайтына куеп  яктыртып барабыз.  
Алан җирлегенә Республика тарафыннан бирелгән  МТЗ-82 тракторы  2016 елда договор нигезендә  җаваплылыгы чикләнгән Алан ширкәтендә 565 сәгать эш башкарды. Күрсәтелгән хезмәтләр өчен хәзерге  көндә  Алан ширкәте  тракторлары  авыл эчендәге юлларны  кардан  чистартып торалар,  җирлектә  бәйрәм чаралары үткәргәндә акчалата  ярдәм күрсәтәләр.
    Хөрмәтле авылдашлар! Татарстан Республикасы Министрлар Кабинетының 2013 нче елның 22 нче ноябреннән булган 909 нчы номерлы карары белән гражданнарның үзара салым акчаларын җәлеп итеп, җирле мәсьәләләрне хәл итү өчен Республика бюджетыннан бюджетара трансфертлар бирү тәртибе расланган иде. Аның нигезендә халыктан җыелган һәр сум өчен республикадан 4 сум акча бүленә. Шушы карарга нигезләнеп безнең җирлектә 2016 елның 28 февралендә референдум узды. Күпчелек тавыш белән һәр 18 яше тулган  кешедән 500 сум күләмендә үзара салым акчасы  җыйнау турында карар кабул ителде. Референдум нәтиҗәләре экранда  күренә.  2016 ел өчен үзара салым акчасы җыю планын 100 %  үтәүгә  ирештек.
Авыллар буенча  түбәндәге  күләмдә  акча  җыйналды. 
	Авыл исеме
	Халыктан җыелган акча
	Республика биргән акча
	Барлыгы

	Алан
	193500
	774000
	967500

	Балыклы
	118500
	474000
	592500

	Кукча
	73500
	294000
	367500

	Ключище
	3000
	12000
	15000

	Барлыгы
	388500
	1554000
	1942500


Бу акчаларга башкарылган эшләрне конкрет мисалларда анализлап китәм. 
Алан авылы  буенча

Авыл эчендәге юлларга таш түшәү өчен -  780 000

Су башнясын койма белән әйләндереп алу өчен-  150 000

Авыл урамнарын кардан чистарту  өчен -  37500

Балыклы авылы буенча 
Авыл эчендәге юлларга таш түшәү өчен -  327 500

Зират  коймасын тоту  өчен-  250 000

Авыл урамнарын кардан чистарту  өчен -  15 000

Кукчә  авылы буенча 
Авыл эчендәге юлларга таш түшәү өчен -  350 000

Авыл урамнарын кардан чистарту  өчен -  17 500

Ключище  авылында  чишмә ремонтына  15 000

Барлыгы  1 942 500  сумлык эш башкарылды.
  Башкарылган эшләрдән күренгәнчә үзара салым акчасы булу күп эшләр башкарырга  мөмкинлек бирә. Авылда  яшәүчеләрнең көнкүреш шартларын  сизелерлек яхшырта.  Авылларны матурайта.  Моны авыл халкы да күрә һәм фикерләре дә уңай якка үзгәрер дип ышанабыз.

     Хөрмәтле авылдашлар!  Татарстан Республикасы муниципаль берәмлекләр  Советы утырышында авыл җирлекләрендә үзара салым акчасы  җыю буенча  референдумны ел саен ноябрь аеның  өченче  ялында  үткәрү турында  карар кабул иттеләр. Шуңа нигезләнеп 03 октябрь   көнне   җирлек депутатлары җыелып  2016 елның 20    ноябрендә  2017 ел  өчен үзара салым акчасы җыю  турында  референдум үткәрү  кирәклеге турында карар кабул итте.  Халык акчаны бик теләп бирмәгәнне исәпкә алып 2017 елда һәр 18 яше тулган  кешедән 200 сум күләмендә үзара салым акчасы  җыйнау турында карар   кабул итте.  

   20 ноябрь  референдум нәтиҗәләренә килгәндә ул түбәндәгечә булды:

Алан  сайлау участогы буенча:

Сайлаучылар  саны – 378 кеше

Референдумда катнашучылар саны -  274 ( 72 %)

Уңай тавыш бирүчеләр  256 ( 93,4%)

Каршы тавыш бирүчеләр -  56 ( 6,6%)

Кукчә  сайлау участогы буенча:

Сайлаучылар  саны – 372 кеше

Референдумда катнашучылар саны -  241 ( 65 %)

Уңай тавыш бирүчеләр - 184 ( 77 %)

Каршы тавыш бирүчеләр -  55 ( 23 %)

2017  ел өчен үзара салым  акчаларын җыю күләме  түбәндәгечә планлаштырыла: 
	Авыл исеме
	Халыктан җыелачак акча
	Республика бирәчәк акча
	Барлыгы

	Алан
	73000
	292000
	365000

	Балыклы
	46000
	184000
	230000

	Кукча
	28000
	112000
	140000

	Ключище
	800
	3200
	4000

	Барлыгы
	147800
	591200
	739000


Әгәр  слайдта язылган акчалар 100 % җыелган очракта  бу акчаларга   түбәндәге эшләрне башкаруны планлаштырабыз. 
Алан авылы буенча

Авыл эчендәге юлларга таш түшәү өчен-100 000

Авыл урамына су трассасы сузу- 100 000

Су трассасына поңарный гидрант кую- 100 000

Урам утына светильниклар алыштыру—65 000

Балыклы авылы буенча

Авыл эчендәге юлларга таш түшәү өчен-100 000

Авыл зиратына койма тоту-100 000

Урам утына светильниклар алыштыру—30 000

Кукчә авылы буенча

Авыл эчендәге юлларга таш түшәү өчен-100 000

Авыл урамына су трассасы сузу- 35 000

Урам утына светильниклар алыштыру—5 000

Ключище авылы буенча

Чишмә ремонты- 4000 сум.

   2016 ел безнең  район халкы  өчен истәлекле ел булды, чөнки районыбызның яңадан  оешуына 25 ел тулды. Барлык райондашлар да  бу истәлекле вакыйганы лаеклы каршылау өчен бөтен көчләрен куеп эшләделәр. Безнең җирлектә яшәүчеләр дә кайсы тармакта  эшләсәләр дә сынатмадылар, зур хезмәт  уңышлары белән сөендерделәр. Алдагы елларда да  сынатмаслар дип ышанып калабыз. 
   2016 елда  яңадан бер зур вакыйга   - ул 18 сентябрьдә  Россия Федерациясе Дәүләт думасына   депутатлар сайлау булды .  Безнең авыл җирлеге гражданнары да бу чарада актив катнашып  сайлау   участокларына килеп  үзләренең  тавышларын бирделәр. Сайлауларда актив катнашканнары өчен барлык сайлаучыларга да  рәхмәтемне җиткерәм.
  2017 елгы эш планнарына килгәндә :

1. 2017 елгы  үзара салым акчаларын вакытында тулысынча җыеп бетереп, планлаштырган эшләрен кыска срокларда эшләүгә  ирешергә.
2. 2017  ел  Татарстанда Экология һәм иҗтимагый киңлекләр елы буларак  әйләнә-тирә мохитне саклау,  авылларны   яшелләндерүгә, сулыкларның  чисталыгын тәэмин  итүгә ирешергә. 

     Чыгышымны тәмамлап, авыл җирлеге Советы   үзенең эшен  еллык эш планы нигезендә, халык мәнфәгатьләрен  яклап, аның тормыш-көнкүреш шартларын яхшыртуга юнәлдерер дип ышандырып  калам.  Игътибарыгыз өчен зур рәхмәт.   
          Алан авыл җирлеге башлыгы                                 Хазиев  А .Г .
